
         Sort Azərbaycan Elmi-Tədqiqat 

Tərəvəzçilik İnstitutunun Md 86 və 

Koldjey pomidor sortlarından 

çarpazlaşdırma yolu ilə yaradılmış və 

2009-cu ildən respublikada 

rayonlaşdırılmışdır. 

 

 

 

 

 

 

 

 

 

 

 

 

 

Bitkiləri yarımştamp tipli, yığcam 

formalı olub, orta yarpaqlanandır. Əsas 

gövdənin hündürlüyü 52-58 sm, diametri 

isə 56-60 sm-dir. Yarpağı ştamp tipli, tünd 

yaşıl rəngli, ayası enli, səthi orta dərəcədə 

qırışıqlı, iridir (25-31 sm) 

Bitkilər üzərində çiçək salxımları 

əsasən 7 yarpaqdan sonra əmələ gəlir,  

növbəti salxımlar isə 1-2 yarpaq qaydası 

ilə formalaşır. Çiçək salxımları sadə və 

aralıq (II tip)  tipdə olub, onların orta 

uzunluğu 7,6-11,8 sm-dir. Salxımlarda 

meyvələrin orta sayı 4-6 ədəddir. Meyvə 

saplağı dirçəksiz olub, j1 genlidir. 

 

 

 

 

 

 

 

 

 

 

 

Meyvələri yumru və yastı-yumru 

formalı (indeks 0,78 0,93) olub, onların 

orta kütləsi 137,0-165,0 qram həddindədir. 

Tam formalaşmış meyvələrin rəngi açıq 

yaşıl, yetişmiş meyvələrin rəngi isə 

intensiv qırmızıdır. Meyvələrdə toxum 

yuvalarının sayı 4-6 ədəd olub, onların 

düzülüşü qarışıqdır. 

Təzə yetişmiş meyvələrin bərklik 

göstəriciləri normaldır. Belə ki, saplaqdan 

ayrılma qüvvəsi 18,0-21,0 N, deşilməyə 

davamlılığı 97,0-100,0 q /kv.mm, 

əzilməyə qarşı müqaviməti  4,2-4,4 kq, 

zərbəyə  qarşı isə 0,93 Nm-dir. 

Təzə yetişmiş əmtəəlik meyvələrdə 

quru maddənin miqdarı 5,6-5,8%, şəkər-

2,9-3,1%, ümumi turşuluq-0,38-0,42%, C 

vitamininin miqdarı isə 22,5-24,7 mq%-

dir. 

Sort ortayetişəndir, yəni kütləvi 

cücərtilərin əmələ gəlməsindən ilk 

meyvələrin yetişməsinə qədər 111-114 

gün keçir. 

Respublikanın əsas tərəvəzçilik 

bölgələrində sortun orta məhsuldarlığı hər 

hektardan 37,4-48,9 tondur. 

Abşeron və Lənkəran-Astara 

bölgələrində sortun ən yüksək 

məhsuldarlığı qəbul edilmiş aqrokimyəvi 

fonda və 70x35 sm, və (90+50) x2x35 sm 

əkin sxemlərində hər hektardan 42,5-55,8 

ton həddində olmuşdur 

Əkinaltı torpaqların aqrokimyəvi 

göstəricilərinə əsaslanaraq, vegetasiya 

dövründə bitkilərə 2-3 yemləmə 



         gübrələrinin verilməsi bitkilərin normal 

inkişaf etməsinə və yüksək məhsul 

verməsi üçün şərait yaradır. 

Vegetasiya müddətində 2-3 dəfə 

kultivasiya çəkilməli, bitki araları 4-5 dəfə 

alaqdan təmizlənib, yumşaldılmalı və 

bitkinin boğazı doldurulmalıdır. Bitkiyə 1 

dəfə yemləmə əkildikdən 10-12 gün sonra, 

2-ci yemləmə isə meyvə əmələ gəlmə 

zamanı verilməlidir. 

 

 

 

 

 

 

Məhsulun istifadə təyinatına görə 

universal təyinatlı sort hesab edilir ki, onun 

meyvələri təzə halda yemək üçün, 

həmçinin bütöv halda konservləşdirmək, 

eləcə də tomat pasta istehsalı üçün çox 

əlverişlidir. 

Sortun bitkiləri fuzarioz soluxması 

və meyvələri  təpə cürüməsi xəstəliklərinə 

qarşı davamlıdır. 

Pomidor toxumları səpindən 4-5 gün 

əvvəl 5%-li xörək duzu məhlulunda 

ağırlığına görə seçilməli, təmiz su ilə 

yuyularaq qurudulmalıdır. Səpilən 

toxumun əkin keyfiyyəti ən azı 96-98% 

olmalıdır. 

Cücərtilər əmələ gəldikdən sonra 

şitillikdə havanın temperaturu 4-5 gün 

müddətində 13-160C, sonralar isə 20-220C 

həddində saxlanılır. Əkinə 3-5 gün qalmış 

şitillik daim havalandırılır.  

Suya az tələbkardır. Meyvədə 

toxumun miqdarı ortadır və 1000 toxumun 

çəkisi 3,0 qramdır. 1 ton meyvədən 3,0-3,2 

kq toxum istehsal olunur. Sortun toxumları 

adi şəraitdə cücərmə qabiliyyətini 3-5 il 

saxlaya bilir.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


